
Ei julebøn
Av biskop Ragnhild Jepsen

Ein gong fekk mor mi eit julekort 
som begynte slik: «Kjære Jesus».
Vi lo mykje av det kortet. No 
hugsar eg ikkje lenger kven 
avsendaren var. Men eg tenker 
at han eller ho sikkert var vant 
til å be, og fann ro og styrke i å 
be til Jesus. Så i ei stille kveld-
stund med ein bunke julekort 
framfor seg og tankane i flyt, var 
det kanskje mest nærliggande å 
skrive nettopp det: Kjære Jesus.

Sjølv er eg veldig glad i å få jule-
kort. Eg prøver å sende nokre frå 
meg også. Eg synest det er fint å 
skrive til slekt og vener om året 
som har gått, korleis vi har det 
i familien, og kanskje også med 
ein refleksjon over hendingar i 
verda som har gjort inntrykk på 
oss. Til det siste vil det i alle fall 
vere mykje å ta av når dette året 
går mot slutten. 

Bibelen inneheld mange brev. 
Kanskje ikkje akkurat julebrev, 
men elles med mykje som liknar 
dei breva vi sender i denne tida:  
Med stor omsorg for mottakar-
ane og med gode råd for korleis 
ein skal leve saman i kyrkjelyd-
ane og vere truverdige vitne  
om trua på Jesus Kristus. 

Og ikkje minst: Med overtyd-
ande glede og kjærleik til Gud 
som har gjeve oss den finaste 
av alle gåver: Jesus Kristus. Gåva 
som har gjeve evig von.

Eit brev vi kan lese i juletida, er 
brevet frå Paulus til kyrkjelyden 
i Roma. Der minner han både 
kyrkjelyden og oss om barnet 
som vart fødd i Betlehem, han 
som kom frå Gud og som gav oss 
vona som gjer at vi kan få del i 
den himmelske gleda: 

Isais rotskot skal koma, han som 
reiser seg og rår over folka, til 
han skal folkeslaga setja si von. 
Må Gud, som gjev von, fylla 
dykk med all glede og fred i 
trua, så de kan vera rike på von 
ved Den heilage andens kraft.
                         Rom 15, 12-13
Denne jula skal vi igjen verkeleg 
kunne seie: Kjære Jesus! 
For Jesus er vona vi har fått del i. 
Vona som vaks fram or ein kvist 
– eit rotskot. Barnet som kom 
til verda i mørke og kulde er 
han som kom med frelse for alle 
menneske. Det er verkeleg slik 
Paulus skriv så oppmuntrande 
i brevet sitt: Vi kan vere rike på 
von ved Den heilage andens 
kraft!

Kanskje er det ei erfaring at det 
er ut frå det som er stussleg og 
lite, det vi tenkte små tankar 
om, at noko vakkert vaks fram. 
Vi kan tenke på vårt eige liv og 
sjå at der er spor attende til ein 
stad der det var håplaust, der 
livet var mørkt, der ein ikkje såg 
von for morgondagen. 
 
Men midt i det som var mørkast 
og mest utan von, har vi fått 
lovnad om det som skal kome 
som skulle vise seg å gjere ein 
skilnad. I mørket i stallen opna 
det nyfødde barnet augo og såg 
sine medmenneske med Guds 
blikk. Han kom med lyset.  
Der var Gud.

Så om eg skulle skrive ei julebøn 
dette året, ville den vere slik:

Kjære Jesus,  
det er du som skal kome. 
Av den tørraste kvist  
skal von springe fram. 
Av det som ingen rekna for noko,  
skal liv bryte fram. 
Vi gler oss til du kjem.  
Vi treng at du kjem. 

Amen.

Julevandringar
Også i år fekk barnehagane i området vårt vera med 
på ei heilt spesiell Julevandring i kyrkja. 

Alle fekk først møta keisar Augustus. Han ville finna 
ut kor mange folk som budde i riket hans, og lyste 
ut manntal. Alle som var komne på besøk vart ført 
opp i den store manntalsboka. 

Keisaren tok store og små med på ei vandring mot 
Betlehem. Tre born fekk vera dei tre vise menn. 
Vidare møtte engelen Gabriella oss med eit: «Vær 
ikkje redde!» Engelen peika ut nokre born som 
fekk vera englar saman med henne. Dei øvde på 
englesongen.  

Vidare bar det inn i sjølve kyrkja, der me kom til 
nokre sauer og eit bål. Gjetarar vart peika ut, og 
englane kom med bodet om ei stor glede. Saman 
gjekk me framover i kyrkja, der me m.a. tente lys i 
advents-lysestaken.

Plutseleg kom det ei dame med feiekost, syngande 
inn i kyrkja. Det var Maria, som skulle reisa til Betle-
hem for å skriva seg inn i manntalet. Me fekk vera 
med ho og Josef på reisa og banka på dører der dei 
ikkje hadde plass. Den vesle familien fekk til slutt bu 
i ein stall, der Jesus-babyen vart fødd.

Takk til alle som kom og vart med, og gav oss som 
stod for Julevandringa ei fantastisk oppleving nok 
ein gong!

Helsing Keisaren  
og dei andre de møtte

Bilete frå Sunde barnehage,  
Myrane barnehage og  
Undarheim barnehage

Onsdag 3. desember inviterte 
Fjelberg og Eid sokneråd til jule-
konsert i Eid kyrkje.

Etter eit opphald på nokre år var 
det nok mange som såg fram 
til at denne gamle tradisjonen 
skulle fortsetje. Med seg på laget 
hadde dei fått pianist André Eide 
og Tiril Birkelid, song. André Eide 
er kjend for mange, Halsnøygut 
som han er, og no også presen-
tert som ein av organistane våre. 

Tiril Birkelid kjem frå Sveio. Ho 
jobbar som lærar på Sveio skule 
og dirigerer også Sveio barnekor.
Det blei ein magisk kveld i Eid 
denne litt mørke og våte desem-
berkvelden. Vi kom til ei vakkert 
pynta kyrkje og eit altarparti lys- 
sett i blå tonar. I det dunkle lyset 
i den gamle trekyrkja vår (frå 1824)  
var stemninga allereie sett. Sokne- 
rådet stilte med sal av kaffi og 
kaker i våpenhuset, og ja, dette  
kunne vi få ta inn i benkene også.

André Eide byrja konserten 
med klassiske perler frå Bach og 
Händel/Halvorsen, og først ut var 
Preludium i C-dur av Bach. Stilla 
var til å ta og kjenne på, og no 
kunne skuldrene senke seg og 
julefreden kome.

Tiril Birkelid gledde oss med 
vakker song , og at denne unge 
dama hadde stor songglede var 
sikkert. Kjende nyare songar som 
«Himmel på Jord» (Enger/ Johan-
nessen) og «Når Himlen faller 
ned» (Anne Grethe Preus) stod 
på repertoaret, akkompagnert av 
Eide på el-piano. Nordnorsk Jule-
salme (T. Hoff) rører ved mange 
og gjev gjenkjenning.

Det vart ein fin blanding av gam-
le og nye julesongar, og «Silent 
night» av Franz Gruber måtte 
sjølvsagt med, med nydeleg intro 
av André Eide på det nye pianoet 
i kyrkja.

Så gjekk den gode timen i kyrkja 
mot slutt, og då Eide spelte 
signaturlåten sin for førjulstida, 
«Tre nøtter til Askepott» (Karel 
Svoboda), var den eventyrlege 
stemninga også komplett.

André Eide og Tiril Birkelid traff 
verkeleg ei nerve hos tilhøy-
rarane denne kvelden og løfta 
kvardagen vår med kunsten sin.
Tusen takk!

Gunn Judith Dale 
Foto: Heidi T. Sjo

Magisk Julekonsert

Også dette året har det vore fleire 
julekonsertar i kyrkjene våre.  
Då bladet gjekk i trykken var det 
framleis konsertar som ikkje hadde 
vore enno. Me vil seie takk til alle 
som ynskjer å nytte kyrkjerommet 
til å formidle jula sin bodskap.

Bilete frå Sunde barnehage,  
Myrane barnehage og  
Undarheim barnehage

Me kunne nyleg lesa i avisene 
at Astrid Elisabeth Wilborn har 
fått vikariat i Kvinnherad vidare 
i 2026. 
Korleis kombinerer du arbeid og 
studium?
- Eg har heldigvis ikkje så mange 
obligatoriske undervisningsda-
gar på NLA kvart semester, så 
eg kan studera mest heimanfrå. 
På kyrkjekontoret legg dei og 
godt til rette for meg, i tillegg til 
at dei tre andre prestane; både 
Kjersti, Kjetil og Svein Arne, er så 
snille med meg. Har eg noko eg 
er nødt til å gjere tek dei på seg 
ekstra for å få ting til å henge i 
hop. Så eg blir nok meir enn litt 
bortskjemt.

Kva kyrkjer gjer du tenester i?
- Eg trur eg faktisk har vært in-
nom alle kyrkjene i Kvinnherad 
no. Kvar nye kyrkje eg kjem inn 
i gjer meg like glad. Det finst så 
utruleg mange skattar, både kun-
stnariske og arkitektoniske. Og så 
er det folka som jobbar der, og 
dei som kjem til gudsteneste, dei 
er skattar, dei og. Det trur eg dei 
har godt av å høyra. 

Kva oppgåver synest du er mest 
krevjande?
- Det mest krevjande er rett og 
slett å av og til bortprioritera 
jobben, for å prioritera skulen. 

Studiane er kjempespennande, 
men jobben er enda kjekkare. 
Men detta er jo luksusproblem. 
Er det stor forskjell på teoretiske 
kunnskapar frå NLA og arbeid i 
praksis?
- Ja, det er nok det. Ein får solid 
fagleg tyngde på NLA, men job-
ben som prest handlar jo i stor 
grad om menneskemøter. Det 
kan ein eigentleg berre bli flink-
are på i møte med menneske. 
Det meste av det praktiske rundt 
det å virke som prest, har eg lært 
av Kjersti og Kjetil. Dei er rause 
med kunnskap og idear. 

Kjenner du deg velkommen i  
jobben som vikarprest?
- Det kan eg skrive under på 
at eg gjer. Folk er så greie med 
meg. Frå kyrkjetenarar, gravp-
lassarbeidarar, organistar, alle 
på kontoret til dei eg møter frå 
gravferdsbyrå. Alle får meg til å 
føle meg velkommen. Og det gjer 
kyrkjegjengarane og. Eg trur ikkje 
folk tenker over kor mykje kjekke 
folk det finns i Kvinnherad. No 
høyrest det nesten ut som eg 
prøver å sanka stemmer ved val 
og at eg kanskje smørjer tjukt på. 
Men det gjer eg ikkje. Og så må 
eg trekkja fram folk på Varaldsøy. 
Dei har heia på meg frå dag éin. 
Eg kjenner meg heldig. 

Er det ein julesong du er særleg 
glad i?
- Deilig er jorden. Eg blir like rørt 
kvar gong me syng den i kyrkja. 
Eg er så glad i den at eg og man-
nen hadde den som utgongs-
marsj, då me gifta oss.  
Så den har ein heilt spesiell plass 
i hjarta mitt.  

Hildur Øvsthus

Den nye organisten vi vil møte 
i kyrkjene våre i Kvinnherad, 
heiter André Eide.

Han er oppvaksen på Halsnøy, 
men han har budd med familien 
sin på Stord dei siste 25 åra. 
André Eide fortel at han byrja å 
spele piano først i 15-årsalderen. 
Deretter bar det til musikklinja 
på Stord med piano som hovud-
instrument. Så har musikk og 
piano også blitt levevegen hans, 
og han brenn for å formidle 
musikk som kan treffe ei nerve 
hos tilhøyrarane. Noko som kan 
røre ved oss både i gudsteneste-
samanhang, andre kyrkjelege 
handlingar og konsertar.

Gjennom åra har André Eide 
utvikla seg til å bli ein etterspurd 
pianist som også har blitt godt 
kjend på sosiale medier med 
over 400.000 følgjarar. Til dagleg 
jobbar han deltid som organist  
på Tysnes, men han tar også 
oppdrag som frilans både som 
pianist og organist mange stader. 

No vil vi også få høyre André Eide 
i kyrkjene våre då han vil gjere 
teneste her eit par dagar i veka. 
Det gler vi oss til, og vi ynskjer 
André velkommen som organist i 
Kvinnherad.

Gunn Judith Dale

Møt den nye  
organisten i Kvinnherad

Prestevikar og student

I tillegg til den fast staben på 
Sjømannskyrkja på Gran Canaria 
har kyrkja mange frivillige hjelp-
arar. Marit Langballe er ein av 
dei frivillge. Ho bur i Puerto Rico 
i vinterhalvåret og har meldt 
seg som frivillig og har mellom 
anna ansvaret for strikkegrupper 
og julebasaren. Julebasaren går 
over to dagar der det er åresal, 
sal av handarbeid, julekaker og 
julepynt. Då uskedalen.no var 
innom kyrkja for eit par månad-
ar sidan var førebuingane til 
basaren i full gang Med garn frå 
Noreg, vakumpakka for ikkje å ta 
stor plass i bagasjen, var ivrige 
strikkarar i gang ute i hagen. 
Marit held styr på lageret og ser 
til at alle får utlevert garn i rette 
fargar til dei mange produkta 
som alt ligg ferdigstrikka på 
borda i kantina. 

Sjømannskyrkja er ein kyrkjeleg, 
sosial og kulturell møteplass for  
sjøfolk, studentar og for alle nord- 
menn som bur eller er på ferie 
i utlandet. Kyrkja er til for alle 
uansett ståstad og livssituasjon. 
Mange treng hjelp og kyrkja sine 
tilsette er på plassen for å skapa 
tryggleik og trivsel. Om du er 
sjuk, innlagt på sjukehus eller i 
ein annan sårbar situasjon, ja, så 
er Sjømannskyrkja der for deg.

Kyrkja har eit rikt og variert pro-
gram med konsertar, temakveld-
ar, middags- og kveldsbøn og sjølv-
sagt gudsteneste kvar sundag. 
Då er tilstrøyminga av folk så 
stor at ein må låna Den katolske 
kyrkja sine lokale i Arguineguin. 

Det er trusopplæringsprogram 
for borna. Fest på kyrkja er eit 
anna fast innslag. Las Palmas er 
ein stor hamneby der presten 
ofte er på skipsbesøk.

Tidlegare sjømannsprest og 
prest/prost i Ryfylke, Arne O. 
Øystese, frå Kvam har ofte vore 
såkalla vinterprest på Gran 
Canaria. Arne vaks delvis opp i 
Ølve, der far hans var res.kap. 
Seinare kom dei til Etne. No bur 
Arne O. Øystese sentralt i Øyste-
se, pensjonist, men er framleis 
prestevikar og aktiv i arbeidet 
for Den norske Sjømannskyrkja.

Henta frå www.uskedalen.no

Frivillig på Sjømannskyrkja

Marit Langballe på lagerrommet der ho finn garn som ho deler ut til frivillige på strikkegruppene.

Marit Langballe er frivillig på Sjømannskyrkja på Gran Canaria og har ansvaret for strikkegrupper  
og julebasaren.

Uskedal kyrkje stengt!
Det var ikkje kjekt då vi i starten av desember måtte 
stenge Uskedal kyrkje for arrangement. Bakgrunnen 
for det var endringar som kom i bygget etter stormen 
«Amy» i haust.  I skrivande stund har kyrkja vore stengt 
ei lita veke og situasjonen er uendra. Vi vil ha på plass ei 
fagleg godt grunnlag som seier at det er trygt å koma til 
kyrkja før vi opnar igjen. Om dette krev tiltak vil avgjere 
kor lenge vi held stengt.

Det er uansett viktig å peike på at kyrkja framleis er 
til stades i Uskedal sjølv om kyrkjerommet ikkje kan 
nyttast til aktivitetar. Det er fleire forsamlingslokale i 
bygda og gudstenester kan og gjennomførast utanfor 
kyrkjebygget. 

Faksimile av Kvinnheringen og Grenda  
i byrjinga av desember. Kyrkjelydsbladet - Jula 2025 | Side 7 



Lysmesser
Kvinnherad kyrkje

Eid kyrkje

Eid kyrkje

Varaldsøy kyrkje

Det folket  
som går i mørkret,  

ser eit stort lys. Over dei 
som bur i dødsskuggens 
land, strålar lyset fram.

Jesaja 9,2

Det sanne lyset, som lyser for kvart  menneske, kom no til verda. 
Johannes 1,9

Jula nærma seg, og far ampa 
litt på vêret. Han hadde lova 
«Kikken» å henta ei last med 
juletre på Onarheim på Tysnes.  
 
Eg var 11 år,  og elska å vera 
med far i den vesle snekka 
hans. Den hadde ein 3,5 hk 
motor som fungerte framifrå. 
Juletreturen starta ein dag eg 
hadde skulefri. Far, Røvde’n og 
eg drog av stad i snekka med 
ein robåt på slep - og skulle 
henta 50 juletre. 

Turen til Onarheim tok 2 timar. 
Det tok tid før me hadde fått 
alle juletrea om bord, og det 
hadde alt teke til å mørkna før 
me kom oss på heimveg. Snek-
ka hadde gisna etter opphald 
i naustet ei tid, og tok inn litt 
vatn. Men så svikta pumpa -  
kva skulle me ausa med?  
Ei trakt vart banka flat i tuten, 
og Røvde’n auste for harde 
livet. I tillegg byrja det å 
blåsa friskt frå sør-aust. Farten 
minka, på grunn av vindfanget 
i juletrea. 

Me sette kurs mot Øyelandet. 
Vinden auka, og det var blitt 
heilt mørkt. Eg høyrde at dei 
vaksne var ottefulle. Sjølv 
var eg livredd, og sende små 
bøner opp om at me måtte bli 
berga. Brått stoppa motoren! 

Heldigvis var vi nær land, og 
kom oss i livd bak eit nes, fekk 
baksa robåten på land, og 
tømde snekka for juletre. Til all 
lukke fekk far starta motoren, 
og vi kom oss vidare til folk på 
Snilstveitsøy. Der fekk far tel-
efonert heim, så dei fekk vita 
at me låg verfaste på Øyo. 

Slitne, frostige og svoltne var 
det godt å koma inn i ei lun 
stove, og me fekk både mat 
og seng. Men stormen rista i 
huset... 

Me kom oss vel heim dagen 
etter,  då hadde veret roa seg. 
Nokre dagar seinare reiste far 
og Røvde’n og henta robåten 
og juletrea - ikkje heilt utan 
dramatikk då heller! Sør-
austen vakna til,  og robåten 
med juletre kvelva før dei var 
til lands. Trea var surra fast, så 
dei vart berga. Far fekk 30 kr 
for turen. «Kikken» selde trea, 
- men folk undra seg på kvi for 
det dryssa så snart...

(Ei litt forkorta utgåve frå  
«Øyaposten» 2011)

HØ

I år er det 80 år sidan første jula med fred i landet igjen.  
Naturleg nok er det ikkje så mange att som kan fortelja noko,  
men 4-5 personar i 90-åra vart spurde. Dei fleste svara at det 
var vanskeleg å hugsa noko spesielt. Men éin svara spontant  
og positivt: Knut E. Skåla i Rosendal! Då vil eg fortelja om 
«Julatre-turen», sa han.  

Det var ikkje plass til Jesus  
den gongen i Davids stad.  
Slik les me, og kjenner vemod  
trass fredsbod og englekvad
 
Kvart herberge julenatta 
var utleigt til siste rom. 
Det var ikkje anna tilbod 
enn stallen sả kald og tom.

Me høgtidar atter jula  
og Jesus om husrom spør.  
Helsar me han velkomen  
og opnar vår hjartedør? 

Kor gjerne han inn vil stiga  
til redde, urolege sinn!  
Han tilgjeving, fred og glede  
gjev alle som slepper han inn.
 
Sả mykje vil oppta plassen  
i hjarta og tanken vår.  
Framleis ved juletider  
står Frelsaren utanfor. 

Ja, lat oss gje rom for Jesus  
når jula kjem til oss att.  
Høgtid og kvardag han fyller  
med freden frå julenatt.
 
Hildur Øvsthus

JuleminneJuleminne
Rom for Jesusfrå 1945frå 1945

Varaldsøy kyrkje

For fyrste gong, i alle fall på veldig 
lenge, arrangerte Kvinnherad 
sokn basar. Kassen var langt på 
veg tom og soknerådet fann ut 
at noko måtte gjerast. Idéen kom 
opp: Kva med basar?

Og det vart ein skikkeleg basar i 
Rosendal samfunnshus onsdag 
12. november! Konfirmantar 
var med og bar på plass bord 
og stolar, og dei var også med 
under åresalet. Ei fantastisk god 
hjelp! Soknerådet hadde fått inn 
gevinstar til både loddsal på bok 
og åresal. Vi vart heilt overvelda 
over den store gjevargleda!

Ove Tvedt var med oss denne 
kvelden. Han hadde eit ord til 
konfirmantane, men som vi alle 
hadde godt av å høyra; Gud 
skapar ikkje skrot, vi er uendeleg 
verdfulle alle saman. Hallgjerd 
Hegland gledde oss med to 
nydelege songar.

Basaren skreid fram med to 
rundar  åresal, kaffidrøs og ein 
liten auksjon. Så tida gjekk… Det 
vart jo vel lenge, men vi får ta det 
som nybyrjarrusk.

Og resultatet? Det kom inn over 
kr 90 000! Når ein del utgifter blir 
trekte frå, står vi igjen med ca kr 
80 000 i netto. Det gjer at vi står 
friare til å både å gjera innkjøp 
og arrangera noko som kostar litt 
pengar. 

Tusen takk til alle som kom på 
basar, alle som gav gevinstar og 
alle som hjalp til! Soknerådet er 
utruleg takksame!

Berta Haugland

Basar i Rosendal - 12. november

Du kan gjerne gje  
ei gåve til bladet på

Vipps-nummer: 537407
Kyrkjelydsbladet
Kyrkjelydsbladet

   Kyrkjelydsblad for alle sokna i Kvinnherad kommune
        

     Påske 2025      N
r. 1  Årg. 4

God påske! Kristus er oppstått!

God påske! Kristus er oppstått!

Frå Tårnagent-samlinga  

i Husnes kyrkje i mars

KyrkjelydsbladetKyrkjelydsbladet
   Kyrkjelydsblad for alle sokna i Kvinnherad kommune              September 2025      Nr. 2  Årg. 4

Alt skapte han fagert i si tid.
FORKYNNAREN 3,11

Foto: Frå Skaparverkets dag  

på Varaldsøy i juni

Til heile kommunen
Sidan 2022 har Kyrkjelydsblad for 
alle sokna i Kvinnherad kommune 
tre gonger i året kome i postkassa 
til alle som mottek fulldistribu-
sjonsutgåvene til Grenda. Med 
jamne mellomrom nemner me 
at det er høve til å gi ei gåve til 

bladet. Ein kan gje på Vipps eller  
nytta kontonr. 3208.27.67117 
Me som jobbar med bladet håpar 
sjølvsagt det er mange som set pris 
på innhaldet og vil vera med på 
denne satsinga. Det er mykje flott 
som rører seg i kyrkjelydane våre, 
som fortener å få fokus.

Utan støtte frå det lokale nærings-
livet og gåver frå privatpersonar 
kan me ikkje laga dette bladet slik 
me gjer det idag. 
Takk til kvar og ein av dykk som 
ynskjer å vera med og gje ei frivillig 
gåve.

Vil du vera med å gi ei gåve til bladet?

Vil du bli fast givar til kyrkjelydsbladet? 
Nytt QR-koden på Vipps. Du kan sjølv 
velje kva sum du ønskjer å gi og har  
moglegheit til å avslutte tenesta når  
du sjølv ønsker det. 

KONKURRANSE!
for born!

Organisasjonen Åpne dører har utarbeida eit 
spanande opplegg om Herodes sin hemmelege 
politimann. Denne forteljinga får du bli meir kjend 
med dersom du møter opp på barne-juleguds-
tenesta i Husnes kyrkje kl 15.00 på julafta.

Nå inviterer me alle born til å vera med på ein 
KONKURRANSE!

Følg linken og få nokon til å skrive ut denne malen 
til julekrybbe i 3D som Åpne Dører har laga. Så kan 
de fargelegge, klippe ut, brette og lime på. Når du er 
ferdig med julekrybba vil den vera med å pynte opp 
heime i stova.

MEN SÅ: 
Ta eit bilete av julekrybba di,  
og send det på e-post til  
post.kyrkja@kvinnherad.kommune.no 
før 10. januar. 
Merk e-posten med «Julekrybbe».

Då er du med i trekkinga av ein fin premie. 
Alle bildene vil og verta å sjå på kyrkja i  
Kvinnherad si Facebook-side.

Blir du med?

Link til julekrybba i 3D finn du på 
www.kvinnherad.kyrkja.no

Ein torsdag i månaden er det 
barnesang med middag i Tråvik 
skule i Ølve. Torsdag 13. novem-
ber, var det barnesangguds-
teneste i Ølve kyrkje. 

Samlinga starta med middag. Då 
alle små og store hadde ete seg 
mette på pizza tok gudstenesta 
til. I våpenhuset fekk vi høyre 
kyrkjeklokker og nådehelsing

Så vart dørene opna. Dei vaksne 
skulle vera stille. Dei aller minste 
viste veg inn i kyrkjeskipet.  Det 
var rørande å sjå korleis ungane 
tok kyrkjerommet i bruk. For 
nokre var det magisk å oppleve 
pianomusikken. Dei sette seg rett 
ned og lytta ei stund. Andre var 
opptekne av struktur i treverk og 
maling i kyrkjebenkene. Vatn i 
døypefont og roser på det vesle 
alteret vart utforska. 

Etter ei stund laga vi oss ein 
«båt» på golvet og drog på båt-
tur. Vi song «Min båt er så liten» 
og «Ro, ro, ro min båt». Eit par 
konfirmantar var med, dei hadde 
med seg «fiskestenger» og vi fekk 
prøve fiskelukka. Kjersti prest vart 
invitert om bord. I korga si hadde 
ho bollar og vatn, som ho delte 
med oss. Mange var blitt svært 
så svoltne av sjølufta. Omsider 
kom vi til lands igjen, og fekk 
dratt båten opp. Med nye krefter 
innbyr midtgangen sjølvsagt til 
springing.  Den er som skapt for 
det! Mot slutten av gudstenesta 

fekk ungane tenne levande lys. 
Det var vakkert å sjå korleis dei 
tente lys og sette dei på spegelen 
på golvet. Dei var varsame, om-
sorgsfulle og konsentrerte. Det 
vart ei høgtidleg stund. Vi avslutta 
med å synga «Må Gud velsigna 
deg». Takk til alle små som kom 
og gjorde denne gudstenesta 
heilt spesiell. Dette var den første 
gudstenesta i Kvinnherad for dei 
aller minste.

Tekst: Kristine Hestad 
Foto: Marit B. Lyhammer

Barnesang-gudsteneste - Ølve kyrkje 13. november

Kristine Hestad og eg var så 
heldige å få vera med Kirkens 
Nødhjelp på ein mobiliseringstur 
i oktober i år. Då reiste me til 
Etiopia saman med 11 andre frå 
Noreg og me fekk reisa rundt og 
sjå fleire av prosjekta som Kirkens 
Nødhjelp har vore med og starta.

Det gjorde inntrykk å sjå all fattig- 
domen, mangelen på vatn og 
hygiene osv. Samtidig var det 
svært oppmuntrande å møta 
mennesker som har fått livet sitt 
totalt forandra pga arbeidet som 
Kirkens Nødhjelp er med og driv. 

Det var sterkt å sjå den gode 
stoltheten og verdigheten mange 
hadde fått fordi dei nå t.d. hadde 
fått seg ein jobb. Dette førte 
igjen til at dei hadde råd til å la 
borna gå på skule. Andre plassar 
hadde tilgangen på reint vatn 
ført til at borna ikkje trong bruke 
fleire timar kvar dag for å hente 
vatn, og dermed hadde dei tid til 
skulegang.

Eine dagen var me og besøkte 
nokre enker og borna deira.  
To husstandar som hadde fått  
eit totalt nytt liv gjennom  
«Gi ei geit»-prosjekt.

HUSNES KYRKJE
Måndag 22. desember kl. 18.00

CC: 435,- (barn tom. 12 år 350,-)
Billettsal hjå Stord kulturhus eller på stord.kulturhus.no

«Gi ei geit» er ei av fleire symbol-
ske gåver som Kirkens Nødhjelp 
sel i nettbutikken sin. Nokre år 
har me heime gitt ei slik gåve til 
familie og vener. Det har nærast 
vore ein litt artig sak, å liksom gi 
ei geit til jul. - Men denne dagen 
i Etiopia gjekk det verkeleg opp 
for meg kva dette handlar om! 
Eg fekk ein diger klump i halsen, 
og tårene pressa seg på, når eg 
såg kva godt desse symbolske 
gåvene fører til.

Dette er gåva til «den som har 
alt». Det er og ei gåve du kan gi 
«i siste liten», ettersom du kan 
velge å skrive ut gåvebrevet sjølv.

Gi ei geit som endrar verda!
Geita er ei gåve som held fram med å gi. Den gir 
melk, ost, naturgjødsel – og liv til endå flerie geiter. 
Inntektene kan ein familie bruke på andre matvarer, 
skulegang, helsetenester og klede. Denne gåva kan 
endre verda for ein bonde og heile familien.

Sjå meir og bestill på 
www.kirkensnodhjelp.no

Gi ei gåve med meining 
av Jan-Ove Fagerheim



Slekters
Eid kyrkje
Dåp
28.09  Meyer Sjo Prestegård
19.10  Magnus Sæle
02.11  Hedda Helvik Dale
16.11  Sivert Eide Johnsen
16.11  Storm Tysse Reigstad
16.11  Nora Vik Tofte
16.11  Kaizer Eikemo Tofte

Vigsel
01.11  Siv Anita Brovold og Olav Sjo

Gravferd/bisetting
08.10  Anne Marie Eide.......................... f.1933
08.10  Amanda Serine Eintveit............... f.1921
21.11  Frode Lien Bjørgen....................... f.1974
25.11  Einar Seeberg............................... f.1960

Fjelberg kyrkje
Inga hendingar

Holmedal Kyrkje
Dåp
12.10  Walter Heimvik
09.11  Lars Handeland Borgen

Valen Kyrkje
Dåp
30.11  Lucas Øye Røssland

Husnes Kyrkje
Dåp
21.09  Karoline Melgaard Larsen
21.09  Kasper Sjo Sørstrømmen
21.09  Evander Hauge Bauge
21.09  Noah Tungesvik Lønning
05.10  Andreas Versto Helvik
05.10  Sander Dagestad-Rørvik
05.10  Jon Totland Høgestøl
05.10  Sebastian Røssland
23.11  Henry Francisco Røssland
21.11  Lucas Myklebust Røstbø
23.11  Henry Eikeland

Gravferd/Bisetting
12.09  Oskar Norvald Pedersen........................ f.1948
16.09  Rita Johanne Hulthin Marthiniusen....... f.1943
23.09  Asta Rolland........................................... f.1938
23.09  Bjørg Johanne Selsvik............................ f.1948
24.09  Odd Åge Hildal....................................... f.1950
24.09  Malvin Johan Kalsås............................... f.1936
21.10  Ingunn Larsen........................................ f.1955
04.11  Steinar Belsnes...................................... f.1935
06.11  Harry Johansen...................................... f.1963
14.11  Lars Gotfred Hersvik.............................. f.1939
20.11  Gunnhild Øye Rogstad........................... f.1945

Kvinnherad kyrkje
Dåp
14.09  Tore Lunestad Opland
18.10  Emil Vaage Lokøy
30.11  Filip Lundekvam
30.11  Selma Lyngnes
30.11  Johannes Hatteberg Mehl
30.11  Gudvin Guddal

Gravferd/bisetting
31.10  Peder Aubert Opdal............................... f.1972
31.10  Johannes Ness....................................... f.1934

Uskedal kyrkje
Gravferd/bisetting
18.09  Reidar Myklebust......................... f.1945
17.10  Peder Ljosnes............................... f.1930
28.10  Magne Huglen............................. f.1952
28.11  Gudrun Eidsvik............................. f.1934

Varaldsøy kyrkje
Gravferd/bisetting
23.10  Hans Gerhard Gjuvsland.............. f.1948

Ænes kyrkje
Dåp
07.09  Sigurd Øyre

Hatlestrand Kyrkje
Dåp
28.09  Otelie Heidal

Gravferd/bisetting
18.09  Inger Nansy Grønevik.................. f.1929
15.10  Ola Kjell Myrvold......................... f.1939
19.11  Borghild Netland.......................... f.1929

Ølve kyrkje
07.11  Gudrun Eidsvik............................. f.1927
11.11  Margrete Lønning........................ f.1927
 
Åkra kyrkje
Gravferd/bisetting
01.10  Julie Vika...................................... f.1927

Slekters gang
 06.09. - 11.12. 2025

Dåpskjolar og 
anna utstyr til utlån 
 

Ikkje alle har ein dåpskjole tilgjengeleg.  
Det er heller ikkje eit plagg som vert nytta 
så ofte. I Kvinnherad har vi to dåpskjolar 
som kan lånast gratis i samband med 
barnedåp. Den eine heng i Kvinnherad 
kyrkje og den andre heng på kontoret på 
Valen, men begge kan sjølvsagt lånast og 
nyttast i alle kyrkjene våre. Marit E Totland 
har hekla den eine, medan den andre er 
kjøpt. Ta gjerne kontakt med oss på kyrkje-
kontoret så kan de få sjå og prøva dåps-
kjolane.
 
Kyrkja har og lysestakar og anna til utlån i 
samband med gravferder. Spør gjerne  
etter, så hjelper vi deg. 
 
Tlf.: 90 53 19 10 
E-post: post.kyrkja@kvinnherad.kommune.no

Kyrkjekalender
Valen kyrkjeHusnes kyrkje Holmedal kyrkjeUskedal kyrkje Eid kyrkje Fjelberg kyrkje

24.12.	 13:00	 Åkra kyrkje	 Kjersti Boge	 Julafta
24.12.	 13:30	 Holmedal kyrkje	 Kjetil Kringlebotten	 Julafta
24.12.	 14:00	 Ølve kyrkje	 Astrid Elisabeth Wilborn	 Julafta
24.12.	 14:00	 Ænes kyrkje	 Torstein Aarthun	 Julafta
24.12.	 14:00	 Fjelberg kyrkje	 Jan Ove Anders Totland	 Julafta
24.12.	 14:30	 Eid kyrkje	 Svein Arne Theodorsen	 Julafta
24.12.	 15:00	 Hatlestrand kyrkje	 Astrid Elisabeth Wilborn	 Julafta
24.12.	 15:00	 Uskedalen (i Helgheim)	 Kjersti Boge	 Julafta
24.12.	 15:00	 Husnes kyrkje	 Kjetil Kringlebotten	 Barne-julegudsteneste
24.12.	 16:00	 Valen kyrkje	 Torstein Aarthun	 Julafta
24.12.	 16:00	 Eid kyrkje	 Svein Arne Theodorsen	 Julafta
24.12.	 16:15	 Kvinnherad kyrkje	 Kjersti Boge	 Julafta * 
24.12.	 16:15	 Husnes kyrkje	 Kjetil Kringlebotten	 Julafta
24.12.	 16:30	 Varaldsøy kyrkje	 Astrid Elisabeth Wilborn	 Julafta
25.12.	 12:00	 Husnes kyrkje	 Kjetil Kringlebotten	 Høgtidsgudsteneste. Nattverd.
25.12.	 12:00	 Kvinnherad kyrkje	 Kjersti Boge	 Høgtidsgudsteneste. Nattverd.
26.12.	 11:00	 Hatlestrand kyrkje	 Kjersti Boge	 Høgtidsgudsteneste. Nattverd.
26.12.	 11:00	 Eid kyrkje	 Svein Arne Theodorsen	 Høgtidsgudsteneste. Nattverd.
31.12.	 16:00	 Eid kyrkje	 Kjetil Kringlebotten	 Nyttårsaftangudsteneste. Nattverd.
01.01.	 17:00	 Kvinnherad kyrkje	 Kjersti Boge	 Juletrefestgudsteneste
04.01.	 11:00	 Ølve kyrkje	 Astrid Elisabeth Wilborn	 Juletrefestgudsteneste
11.01.	 11:00	 Eid kyrkje	 Svein Arne Theodorsen	 Nattverd
11.01.	 17:00	 Uskedal kyrkje	 Kjersti Boge	 Nattverd
18.01.	 11:00	 Husnes kyrkje	 Kjersti Boge	 Nattverd
25.01.	 11:00	 Kvinnherad kyrkje	 Svein Arne Theodorsen	 Nattverd
25.01.	 11:00	 Holmedal kyrkje	 Kjetil Kringlebotten	 Nattverd
01.02.	 11:00	 Husnes kyrkje	 Kjetil Kringlebotten	 Nattverd
01.02.	 11:00	 Varaldsøy kyrkje	 Astrid Elisabeth Wilborn	 Nattverd
08.02.	 11:00	 Kvinnherad kyrkje	 Kjersti Boge	 Nattverd
08.02.	 11:00	 Åkra kyrkje	 Kjetil Kringlebotten	 Nattverd
08.02.	 17:00	 Eid kyrkje	 Svein Arne Theodorsen	 Karnevalsgudsteneste. Nattverd.
08.02.	 17:00	 Valen kyrkje	 Kjetil Kringlebotten	 Nattverd
15.02.	 11:00	 Uskedal kyrkje	 Astrid Elisabeth Wilborn	 Karnevalsgudsteneste. Nattverd.
15.02.	 11:00	 Hatlestrand kyrkje	 Kjersti Boge	 Nattverd
15.02.	 17:00	 Husnes kyrkje	 Astrid Elisabeth Wilborn	 Karnevalsgudsteneste. Nattverd.
22.02.	 11:00	 Fjelberg kyrkje	 Svein Arne Theodorsen	 Nattverd
22.02.	 11:00	 Holmedal kyrkje	 Kjetil Kringlebotten	 Nattverd
22.02.	 17:00	 Ænes kyrkje	 Kjetil Kringlebotten	 Nattverd
01.03.	 11:00	 Husnes kyrkje	 Svein Arne Theodorsen	 Nattverd
08.03.	 11:00	 Uskedal kyrkje	 Kjetil Kringlebotten	 Ung messe. Nattverd.
08.03.	 11:00	 Eid kyrkje	 Svein Arne Theodorsen	 Nattverd
08.03.	 11:00	 Kvinnherad kyrkje	 Kjersti Boge	 Nattverd
08.03.	 17:00	 Varaldsøy kyrkje	 Kjersti Boge	 Nattverd. Årsmøte etter gudstenesta.
11.03.	 18:00	 Valen kyrkje	 Kjetil Kringlebotten	 Ungdomsgudsteneste 

Dato	 Tid	 Kyrkje	 Prest		 Opplysningar 

* Gudstenesta på julafta i Kvinnhevert kyrkje vert streama på hardangerfjordmagasinet.no

Foto av kyrkjene: Gunnar Langeland

15.03.	 11:00	 Husnes kyrkje	 Kjetil Kringlebotten	 Nattverd
15.03.	 11:00	 Ølve kyrkje	 Kjersti Boge	 Nattverd
15.03.	 11:00	 Åkra kyrkje	 Svein Arne Theodorsen	 Nattverd
22.03.	 11:00	 Kvinnherad kyrkje	 Svein Arne Theodorsen	 Nattverd
22.03.	 17:00	 Eid kyrkje	 Svein Arne Theodorsen	 Tårnagentgudsteneste
29.03.	 11:00	 Husnes kyrkje	 Kjetil Kringlebotten	 Palmesøndag. Nattverd.
02.04.	 11:00	 Hatlestrand kyrkje	 Kjersti Boge	 Skjærtorsdag. Nattverd.
02.04.	 11:00	 Fjelberg kyrkje	 Svein Arne Theodorsen	 Skjærtorsdag
02.04.	 19:00	 Kvinnherad kyrkje	 Kjersti Boge	 Skjærtorsdag. Nattverd.
02.04.	 20:00	 Valen kyrkje	 Kjetil Kringlebotten	 Skjærtorsdag. Nattverd.
03.04.	 11:00	 Eid kyrkje	 Svein Arne Theodorsen	 Langfredag
03.04.	 11:00	 Ølve kyrkje	 Kjersti Boge	 Langfredag
03.04.	 11:00	 Holmedal kyrkje	 Kjetil Kringlebotten	 Langfredag
03.04.	 19:00	 Husnes kyrkje		  Langfredagssamling
03.04.	 19:00	 Ænes kyrkje	 Kjetil Kringlebotten	 Nattverd
04.04.	 21:00	 Husnes kyrkje	 Kjetil Kringlebotten	 Påskenattsmesse. Nattverd.
05.04.	 11:00	 Husnes kyrkje	 Kjetil Kringlebotten	 1. Påskedag. Nattverd.
05.04.	 11:00	 Eid kyrkje	 Astrid Elisabeth Wilborn	 1. Påskedag. Nattverd.
05.04.	 11:00	 Kvinnherad kyrkje	 Kjersti Boge	 1. Påskedag. Nattverd.
05.04.	 17:00	 Uskedal kyrkje	 Kjetil Kringlebotten	 1. Påskedag. Nattverd.
05.04.	 17:00	 Åkra kyrkje	 Kjersti Boge	 Høgtidsgudsteneste
05.04.	 17:00	 Varaldsøy kyrkje	 Astrid Elisabeth Wilborn	 1. Påskedag. Nattverd.

Åkra kyrkjeÆnes kyrkje Varaldsøy kyrkjeKvinnherad kyrkje Hatlestrand kyrkje Ølve kyrkje

Dato	 Tid	 Kyrkje	 Prest		 Opplysningar 

Julekonsertar

KALENDERGudstenester i Kvinnherad

www.kvinnherad.kyrkja.no/kalender

Anten du bruker QR-koden ellerskriv inn nettadressa under, såkjem du til kalenderen på heime-sida til Kyrkja i Kvinnherad.

I kalenderen vises gudstenester i alle kyrkjene i Kvinnherad. 
Dersom du går inn på eitt og eitt sokn vil det komme opp både gudstenester, konsertar og andre kulturarrangement i det aktuelle soknet.

Hald deg oppdatert på  
www.kvinnherad.kyrkja.no 
eller bruk QR-koden:

Gudstenester m.m.

Borna si høgtid! 
På julaftan vil dei fleste gudstenestene ha element  
som rettar seg til borna. Nytt av året er at vi vil ha to ulike  
gudstenester i Husnes kyrkje. Barne-julegudstenesta kl. 15.00 
vert ei familiegudsteneste der borna er målgruppa. Der les vi m.a. 
ei historie om Herodes’ hemmelege politimann. Kl. 16.15 vert det 
meir «vakse» preg på gudstenesta, der målgruppa er dei som vil 
ha ei roleg og heilt vanleg gudsteneste med song, musikk og bøn.

Velkomen i kyrkja!



www.facebook.com/kyrkjakvinnherad LIK OSS PÅ

Mange har ikke råd 
til å feire jul
Forskjellene i Norge øker, og julen blir 
vanskelig for mange. Flere familier må 
velge mellom mat eller julegaver.

Blå Kors har tilbud for familier som strever.

Med din gave kan vi hjelpe flere!

Gi en julegave på vipps 13130
eller gavekonto 3201 52 74165

Mange har ikke råd 
til å feire jul
Forskjellene i Norge øker, og julen blir 
vanskelig for mange. Flere familier må 
velge mellom mat eller julegaver.

Blå Kors har tilbud for familier som strever.

Med din gave kan vi hjelpe flere!

Gi en julegave på vipps 13130
eller gavekonto 3201 52 74165

Døgnvakt: 53 48 00 33  - Mail: post@hk-byraa.no 

KORREKTUR Kontroller og meld tilbake på e-post

Deisign • Trykkeri • Profilering
trygve@skagprofilera.no Onarheimsvegen 4, 5460 Husnes +47 996 19 349           SKAG PROFILERA

Interflora | Anne Maries Blomster
02.04.2025

SKISSE         Annonse: 05

Lås deg inn i 
butikken med:

HUSNES ØLVE

Tlf.: 53 48 00 00 
Mail: post@oybygg.com

Denne annonse-plassen kan verta din!
Ta kontakt med Jan-Ove Fagerheim!
jan.ove.fagerheim@kvinnherad.kommune.no
Mobil: 913 45 042



www.facebook.com/kyrkjakvinnherad www.instagram.com/kyrkjakvinnherad 

Støtt annonsørane våre! Støtt annonsørane våre! - utan dei, ingen Kyrkjelydsblad- utan dei, ingen Kyrkjelydsblad! ! 

Husnes
Tannlegesenter

Månd. - fred.: 08.00-16.00
Tlf. 53 47 70 00

TEIGEN

Meir enn 40 år med bil

Motorstopp? Skade?
Få leiebil på forsikringen gjennom oss!
Vi ordner alt med ditt forsikringsselskap.

www.vestbilutleie.no

Husnes

Leir-dealar februar på elgatun i y30. janu -1.   H  M rkdalen
ungdoMsleir for 8. klasse og oppover

Sjå indremiSjonen.no, eller Skann qr-koden, for meir info

SKILEIR 2025
For alle ungdommar frå Kvinnherad som reiser på ein kristen leir, går både Nattcaféen på Husnes bedehus 
og Ope Hus i Valen kyrkje inn og sponser leiren med 200,- kvar. Så då blir altså leiren kr 400,- billigare for 
dei som reiser! Gå ikkje glipp av dette!

Ta kontakt med Jan-Ove Fagerheim (913 45 042) eller Ove Tvedt (900 11 265) dersom du lurer på noko.

Leirar kan du m.a. finna på www.indremisjonen.no og krik.no

NB! 30. januar -1. februar 2026 kan du m.a. bli med på  

Skileir på Helgatun!



Det hev ei rose sprungeDet hev ei rose sprunge
Denne vakre og bilderike julesalmen 
finn vi på nummer 33 i salmeboka. 
«Es ist ein Ros entsprungen» er ein 
tysk julesame frå 1500-talet. Den var 
opphavleg på kun to vers. Det tredje 
verset blei lagt til på 1800-talet. 

Den norske presten Peter Hognestad 
omsette salmen i 1919 og den fann 
plassen sin i Nynorsk Salmebok. Der 
står det at Jesus kom frå Jesse rot. 
Dette er ikkje lett å forstå. I vår nye 
salmebok er Jesse rot bytta ut med 
Isais rot. Jesus var av Davids ætt, og 
Isai var far til David. 

Det står ikkje omtalt i Bibelen at Jesus 
er Guds rose. Dette er eit vakkert bilde 
som seinare oppstod i salmetekstar. 
Spådomen finn ein i Jesaja 7,14, ei 
møy skal bli med barn. Melodien er frå 
1400-talet og seinare omforma.

Reidar A

T Tysk 1587, v.3 Friedrich Layriz 1844 
O Peter Hognestad 1919, 1921 
M 1400-t / Köln 1599 
S Michael Praetorius 1609

Det hev ei rosa sprunge
ut av ei rot så grann.
Som fedrane hev sunge:
Av Isais rot ho rann,
og var ein blome blid
midt i den kalde vinter
ved mørke midnattstid.

Om denne rosa eine
er sagt Jesajas ord.
Maria møy, den reine,
bar rosa til vår jord.
Og Herrens miskunnsmakt
det store under gjorde
som var i spådom sagt.

Guds rose ljuvleg angar
og skin i jordlivs natt.
Når hennar ljos oss fangar,
ho vert vår beste skatt.
Me syng i englelag:
No er det fødd ein Frelsar,
og natti vart til dag.

Difor skal Herren sjølv gje dykk eit teikn:  
Sjå, den unge jenta skal bli med barn og føda ein son,  

og ho skal gje han namnet Immanuel.
                                                                                          - Jesaja 7,14 -


